
Yorwort

Wieder einmal ging ein Jahr voriiber, und wir befinden uns am Ende des
Jahres 2020 — Zeit, einige Biicher noch aufzuarbeiten, die ich Euch an-
bieten mochte.

Dieses Jahr hat uns allen eine Menge abverlangt — doch Gott hat uns hin-
durchgetragen.

Fiir mich personlich bot die Zeit, die ich gewonnen habe, die Gelegen-
heit, einige neue Biicher zu erstellen. Gleichzeitig iiberarbeite ich viele
der alten Biicher, sei es, um Fehler zu beheben oder neue Inhalte hinzu-
zufiigen. Zunichst mochte ich die bestehenden Autorenbiicher bearbei-
ten, danach sollen dann die Bilicher zum Kirchenjahr, die Andachtsbii-
cher und 1-2 neue Reihen aktualisiert werden.

Vielleicht hat aber auch der eine oder die andere Lust, mitzumachen und
neue Biicher zu erstellen — sprecht mich einfach an.

Euch allen wiinsche ich Gottes reichen Segen und dass Thr fiir Euch in-
teressante Texte hier findet. Fiir Anregungen bin ich immer dankbar.

Grul3 & Segen,

Andreas



Zell, Matthaus - Frag vand Antwort

Frag viand Antwort/ vif die artikel des Christlichen glaubens/ wie die
gemeynklich in einer summ/ vnd von mengklich zum heyl/ bekent
werden sollen/ zu einer erklidrung der selbigen/ fiir die Kinder/
Durch Mattheum Zell/ Pfarrherr im Miinster zu Strafiburg.

Wie ich vormals zu einer erklerung der x. gebott/ so vils den kindern/
vnd anganden Christen zu wissen/ wol anstat/ ein Dialogum/ das ist ein
Gesprechbiichlin gestelt/ darinnen sich der Meyster vnd der Junger mit-
einander zur Uebung befragen/ auff dz der ynnhalt der selbigen gebott/
dest bal} ergriffen/ vnd jnen/ wie man sye halte/ nachgedacht werde/ hab
ichs mit den Simbolo/ das ist/ mit der gemeynen summ der artickel des
Christlichen glaubens/ wie die megklich zum ewigen heyl bekennen/ vnd
inn sollicher bekanntnii} gefunden werden mul3/ mir auch also fiirgeno-
men/ dieselbigen vffs einfeltigest vnd kiirtzest/ darzu auch fiir die einfel-
tigen/ als Kinder/ vnd der gleichen/ auff frag vnd antwort gestellet/ Ver-
hoff/ es sol zu einer seligen iibung/ wo nit vilen/ doch etlichen dienlich/
oder zum minsten nit schddlich sein/ Mir auch mit sampt meinen helf-
fern/ zu der kinder bericht bretichlich/ rc. Got wdlle sein gnad darzu ver-
lethen/ rc. Wie es auch vmb seinet willen alleyn/ billich fiir genomen
sein soll/ Amen.

Frag vnand Antwort inn dem Glauben.

MEyster/ Was ist eim Christen von noten inn seiner religion oder Chris-
tenthumb zu wissen?

Jun. Drey ding zm minsten.

M. Woélche?

J. Die gebott/ der glauben/ vnds gebett/ wiewol ein rechte erkantnii} von
sacramenten/ vnd wie die selbigen recht gebraucht werden sollen/ eim
Christen nit {ibel anstat/ wann sye ye von Christo vnserem herren/ auch
zu vnserem heyl seind jngesetzt.

M. Warzu dient dann der glaub?

J. Dz wir dardurch Gott/ vand was wir von jm halten sollen erkennen/
wann wir ye nit seine gebott stattlich halten wurden/ wo wir den gebeter
nit erkannten/ auch nit wiliten was gutis wir von jm hetten/ So ist er auch
darzu niitz/ dz wir eben durch den glauben seine gebott halten/ oder die
libertrettungen/ vertidingen/ welche beyde vns sonst vamoglich were.

M. Wie das?
J. Wer Gott vnd seine giite im glauben warlich erkent/ der wiirt antwe-



ders willig vnd lustig/ seine gebott zu halten/ oder so er schon tibertrittet/
wiirt er von wegen seiner giitigkeit/ die er inn Christo Jesu jm/ vnd eim
yeden gleiibigen/ bewysen sein/ glaubet/ vngezweiflet sein der gnadigen
verzeyhung/ Wie er aber nu glaubt/ also wiirt jm beschehen.

M. Warzu ist dann das gebett nutz?

Jun. Vmb vilerley vrsachen willen/ Aber am meysten/ dz wir vmb gnad/
seine gebott zu halten/ vnd vmb den glauben bitten. Weleche zwey/ wo
sye durchs gebett erworben werden/ wiirt vns leichtlich alles was vns
manglet/ gegeben/ vnd was vns inn warheyt schédlich 1st/ abgewent.

M. Was thun dann die sacrament darzu?

J. Es seind eiiflerliche entpfindtliche ibungen/ zeychen vnnd geheymniis-
sen der hdandel Gottes/ vnd Christi seins sons/ gegen vns/ dadurch dise
drey/ gebott/ glaub/ vnd gebett/ dest stattlicher jn vns jren gang haben
mogen.

M. Wie das?

J. So wir durch solliche der tiberrylichen/ vnuBlsprechlichen gutthaten
Gottes/ vnd Christi seins liebsten sons erynnert werden. Wie mochts
sein/ dz wir nit/ seine gebott zu halten/ dest williger/ im glauben dest
stercker/ vnd im gebett dest hitziger vnd ernstlicher wiirden?

M. Nun wolan ich bin diser antwort von sacramenten yetz zumal wol ge-
settiget/ vileicht wiird ich dich der mal eins weitleiiffiger daruon fragen/
yetzund will ich dich vom glauben fragen/ wie ich auch vormals von den
zehen gebotten gethon hab/ vitf wolche/ wie du mir zu einem jungen
gnugsam geantwort hast/ hoff ich du werdest jm inn disen fragstiicken
auch also thun/ damit ich dein verstandt vnd wie du inn Christlicher lere
zunemest erfare/ rc. Darumb sag mir hér den glauben.

Junger. Ich glaub inn einen Gott/ vater den almechtigen/ schopffer
hymmels vnd der erden/ Vnd inn Jesum Christum seinen einigen
Sun unsern Herrn/ Der entpfangen ist von dem heyligen Geyst/ Ge-
boren aull Maria der Junckfrawen/ Gelitten hat vnder Pontio Pilato/
gecreiutziget/ gestorben/ vnd begraben/ Abgestigen zu den hellen/
Am dritten tag widerumb erstanden von den todten/ Auffgestigen zu
den himlen/ sitzet zu der gerechen gots des vaters des almechtigen/
Dannen er kiinfftig ist zu richten die lebendige und die todten. Ich
glaub inn den heyligen geist/ eine heilige Christlich Kirch/ gemeyn-
sam der heyligen/ Ablosz der siind/ Vrstend des fleysch, vnd ein ewig
leben/ Amen.



M. Ist das der Glaub gar/ oder darff man nit mer glauben/ weder das du
hye erzelet hast?

J. Es ist die gantz Gottlliche geschrifft zu glauben/ dises aber hye erzelt/
ist nur ein kurtze summ auf} der selbigen gezogen/ wolche nyemandts sol
verborgen sein/ dieweil doch die gantz geschrifft nyemans miiglich ist zu
behalten/ darzu wer dise summ weyBt/ vind vestigklich glaubt/ dem wiirt
nichts zu seinem heyl manglen/ Doch/ dz er die Géttliche schrifft/ die er
schon nicht weyBt/ nit verleligne/ vorab/ wo jm etwas drauB} fiirgehalten
wiirde.

M. Was ist glauben?
J. Etwas/ so gesagt oder angezeygt ist/ fiir gewissz/ vnd war halten/ von
wegen der glaubwiirdigkeyt dessen/ ders geredt oder angezeygt hat.

M. Wer hat den christlichen glauben/ das ist/ was die Christen glauben
sollen/ angezeygt?
J. Gott selbs/ der freylich glaubwiirdig gnug ist.

M. Wo/ vnd wann hat ers angezeygt/ vnd durch wen?

J. Da von vil inn gottlicher geschrifft/ yetzunt zulang zuerzelen/ wo vnd
wann ein yetweders angezeygt ist/ Der Christlich glaub aber/ ist durch
Christum Jesum selbs angezeygt/ dieweil er auff erdtrich gewandlet/ vnd
Gott inn im geredt hat. Johan. viii. vnd vii. wie er auch vormals das ge-
sagt durch die Engel u Mose/ dasselbig dem volck fiir zuhalten/ geredt/
vnd durch seinen geist/ die Propheten/ was sye dem volck fiir halten sol-
ten/ verstendiget hat.

M. Wo hir wissen wir dil} alles?

J. Durch die gotliche schrifft/ alt vad new testament genant/ wolche/
nach sollicher offenbarung durch Mosen vnd die Propheten (als namlich
das alt testament) durch die Euangelisten aber vnd Apostelen (das new
testament) beschreiben/ vnd auft den heiitigen tag/ allen gleiibigen ein
zeligniiB ist.

M. Wie aber wann einer nit wolte glauben/ dz es also zugangen/ die hei-
lig geschrifft von Gott durch sein Sun/ Engel vnd geyst geredt were/ wie
zu besorgen ir vil seind.

Junger/ Die mull man lassen faren/ vand Gotts gericht beuelhen/ wolcher
sye wol finden wiirt/ wo sie mutwilligklich nit wollen glauben/ so sie
doch horen/ oder wol horen mochten/ wo inen an Gott gelegen wer.

M. Was ists testament?
J. Testament wie wirs hie nennen/ ist ein auB3sprechung vnd beschrei-



bung/ der puncten/ wolche/ so wir halten/ will Gott mit vns ein bund ha-
ben/ vns zuhelffen zubeschiitzen vnd beschirmen ewigklich.

M. Was seind die selbigen puncten?
J. Sye seind zweyerley nach der vnderscheydung der zweyer testament.

M. Wdlches seind die ersten?

J. Es seind seine gebott/ durch Mosen gegeben/ durch die Propheten er-
frischet vand auflgelegt/ ja auch mit manen/ warnen/ straffen/ vnd tros-
ten/ rc. inn das volck getriben/ Darumb auch die gantz Bibel/ inn denen
das gesagtz/ die Propheten/ vnd andre werck vnd wunder Gottes. Item
seine verheyssungen vnd trewungen/ darzu historien von seinen bewyB3-
nen gutthaten vnd staraffungen/ rc. begriffen seind/ das alt testament ge-
nent wiirdt.

M. Welches seind die andern puncten?

J. Es seind die gnad vnd warheyt/ durch Christum bewysen vnd geleys-
tet/ durch die Apostel aber geprediget/ vnd aller welt verkiindiget/ Dar-
umb die vier Euangelia/ vnd die Apostolischen geschrifften/ inn welchen
solliche gnad vnd warheyt durch Christum bewisen vnd geleystet/ begrif-
fen seind/ das new Testament genennt werden.

M. Was ist dann nu eygentlich die vnderscheydt diser zweyer Testament?
J. Als vil als zwischen gesatz vnd verheyssungen zu eim/ vnd gnad vnd
leystungen zum andern.

M. Was ist dann vorteyls im newen Testament/ vor dem Alten?

J. Vil/ welchs yetzund zu lang were zu sagen/ doch mit eim wort/ als vil
als zwischen schuld vnd verzeihung derselbigen/ Ja als vil als zwischen
tod vnd leben.

M. Wie das?

J. Durchs gesatz werden wir alle schuldig/ dieweil wirs nit haben ver-
mogt zu halten/ welcher schuld der todt volget/ durch die gnade aber/
wiirt die schuld verzigen/ dem da volget das leben/ rc.

M. Wie aber soll vnd mag dise gnad vnd warheyt erlangt werden?

J. Durch den glauben inn Jesum Christum den son Gottes/ welchen Gott
der vater zur zeit der leistung seiner vorzugesagten gnaden inn die welt
gesandt hat/ mensch zu werden/ zu sterben/ vnd allen gewalt in hymmel
vnd erden zu entpfahen vnd sollichs durch insprechung vnd erleiichtung
seins heyligen geists/ so wir an jn glauben/ jn vns zu volbringen. wie
dann sollichs in den articklen des glaubens auflgesprochen/ vnd von ei-
nem yegklichen Christenen menschen bekent wiirt.



M. So sag mir nu die selbigen artickel einander nach/ vnd gib mir auff
die selbigen/ auffs kiirtzest deinen kindischen einfeltigen verstandt.
J. Ich wils thun nach meinem vermogen.

M. So frag ich dich zum ersten wievil seind der artickel des Christlichen
glaubens/ wie er in einer summ von ndten ist zu wissen?

J. Etlich lassen sich mit dreyen beniigen/ nach den drey personen inn der
heyligen Dreyfaltigkeyt/ Gott vatter/ Son/ vnd heyliger Geyst/ dz man
inn sie glaube/ darzu alles was inn der geschrifft von inen geoffenbaret/
vnd jr wiirckung ist. Etlich aber teilens inn zwolff/ nach der zal der .xij.
Apostel/ deren yetwederem sie ein artickel zugeben/ welchs doch vn-
griintlich geredt ist/ Doch teyl man sye wie man woll/ wiirt nit vil dran
gelegen sein/ wo sie echt nur vestigklich geglaubt wiirden.

M. So sag mir hir den Ersten artickel von Gott dem vatter.
Jung. Ich glaub/ inn einen Gott/ vatter/ den allmechtigen/ schopfer
himmel vnd der erden.

M. Was ists/ dz du sagst/ Ich glaub inn ein Gott?

J. Es ist so vil/ Ich bekenn vestigklich/ dz da sey ein einigs vnuB3sprech-
lichs ewigs wesen vnd gut/ von dem alles ist/ lebt vnd bewegt wiirt/ Act.
XVil.

M. Was ists nun/ das man von disem ewigen wesen vnd gut/ das Gott ist/
weiter glaubt?

J. So vil vns inn diser gemeynen summ vBgesprochen wiirt/ ists/ dz er ein
einiger Gott sey/ ein vatter sey/ allmechtig sey/ vnd ein schopfter hym-
mels vnd erden sey/ Sonst ist die gantz geschrifft seiner werck und wun-
der voll/ welche auch inn der selbigen nit v3gesprochen werden mogen.

M. Warumb ists ein einiger Gott? mdgen nit vil gotter sein?
Jun. Neyn/ wann es ye mussz ein einiger vrsprung alles guten sein/ damit
es alles inn einer bestendigen ordnung gang vnd bleibe/ rc.

M. Wie dann dz man sagt Gott vatter/ Son vnd heyliger Geyst/ Seinds nit
drey Gotter?

J. Neyn/ sonder seye seind ein einigs einfaltigs gotlichs wesen/ wiewol
dreiféltig inn der person vnd namen.

M. Wie konnen dann dry ding eins sein?
J. Das ist iiber vnser vernunfft zu begreifen/ aber von ndten zu glauben/
dieweils von oben herab geoffenbaret ist.



M. Ist dann der glaub auch deren ding/ die der vernunfft vnbegreiflich
seindt?

J. Ja eben der selbigen/ oder deren die sonst nit vor augen seindt/ doch dz
sye von oben herab/ das ist/ von Gott geoffenbaret vnd verheyssen seyen.

M. Was ists dz er sagt vatter?
J. Das ist/ das aller trostlichest das wir von Gott glauben mogen.

M. Wie das?

J. Inn dem einigen wortlich wiirt auBBgesprochen/ dz die aller hochste
gottliche maiestet/ vns armen wiirmlin/ wie ein vatter/ vnd freilich nit
wie ein stieffvatter hertzlich lieb hat/ vns fiir kind/ vnd erben des ewigen
seligen lebens haben will/ wolchs billich ein yeden ders inn warem glau-
ben spricht vnd vergicht/ inn todts vnd andern néten am hochsten trostet.

M. Nu laBt ers doch den seinen zuzeyten so iibel gan/ dehalb geacht
werden moOcht/ er war nit vnser vatter/ vnd hett vns nit lieb.

J. Darumb sol er nit minder/ sonder vil mer erst ein rechter wol wollen-
der vater geachtet werden/ dieweil er sich vnser inn der straff an nimpt/
vnd durch triibsal/ rc. das iibel/ das wir begangen strafft/ oder inn das wir
fallen mochten fiirkmpt/ wann das muf} vns entlich zu allem guten rey-
chen/ wie wir auch dessen inn den natiirlichen véttern exempel haben/
wolche echt jr kinder ordentlich lieb haben/ il Heb. xii.

M. Was ists das wir von Gott bekennen dz er allmechtig sey?
J. DiB ist ererst iiberauB3 ein grosser trost dem menschen/ wo es im glau-
ben gefasset werden mag.

M. Wie das?

J. Da werden wir ererst gewyl3 vnd vertrost, dz jm nyemandt mag weren/
wie dann den leiblichen vettern offt beschicht/ wolche so etwan gern
wolten/ vermdgen sie es aber nit/ diser aber so er almechtig ist/ mag im
nyemants weren/ sonder wann wo vand wem er helffen will/ wiirt jm
nyemans zu starck vnd zu mechtig sein/ rc.

M. Nu hilfft er den seinen etwo gar langsam oder gar nit/ deBhalb geach-
tet werden mochte er vermoge nit.

J. Es ist nit drum zu sorgen/ so das fleysch/ vff fleyschlichs verlangen
vnd begeren der hilff nit gleich befindet/dz er drumb nit vermdge/ oder
nit wolle/ der geyst aber des glaubigen befindet seiner hilff zui aller zeit/
auch mitten inn der not/ durch wdlche er vns zum nunsten in die ewige
rhu fliret/ wann wir ye nit vimb deB} zeytlichen lebens willen hie feindt/
der wer sein warnimpt/ vnd jm kein zyl steckt/ sonder inn der gedult



wartet befindet auch zum duckern mal im fleisch wunderbarliche hilff
vnd auBfiirung gottes wider allen anschlag vnd tretiwung der gotlosen/
wie wir auch yetzund vor augen sehen. Drumb konten wir glauben/ dz
Gott allmechtig were/ wie wiirden wir so gar vnerschrocken sein/ was
vns ja die welt vnd der Teiifel trawete/ sonder wir wurden fleissig vif sei-
nen willen sehen/ vnd jn lassen walten/ er wiirde vns wol inn der zeit hel-
fen/ vnd obs schon mitten im todt were/ die weils doch on das gestorben
sin muf}/ vnd aber gynnen jr stiindlin auch kompt/ ja so vil grausamli-
cher/ so vil mer mutwillens jnen gestattet vnd lenger zugesehen wiirt/ rc.

M. Schopffer hymels vnd der erden?

J. Ich acht zum ersten/ dz inn disem wort sein vnullsprechliche weillheyt
bekent werde/ dz er sollich wunderbarlich geschopffe v niit gemacht/
vnd mit bestendiger ordnung von anfang hér regieret. Zum anderen/
Wiirdt vns aber ein frolicher trost geben/ dz er vns auch konne erneren/
die weil er alles beschaffen hat. Darumb/ wer warlich glaubt/ dz er ein
schopffer hymmels vnnd erden sey von vnd aul welchem/ Gott/ aller le-
bendigen creaturen narung kommen laft/ wie konte der auch nit gewissz
sein/ dz er jn mochte erneren/ Es wurde jn nit erschrocken d' sternense-
hen trewung von theilirung oder anderem vngliick/ gewissz/ dz Gott/ wie
er den himmel erschaffen hat/ vnd erdtrich/ dz er sey auch inn seinem
gewalt habe.

M. Findt man dann keyn gleiibige/ die hungers not leiden?

J. Man lisets nyenan/ dz die rechtgleiibigen hungers not halben verdor-
ben seind/ wann Gott hat jn allzeit vn uersehenlich/ ja etwo wunderbar-
lich narung zur notturfft gesendet/ deren sye sich auch/ dieweil sye glau-
big gewesen/ haben lassen beniigen.

M. So ists freylich ein hohe bekantnul3 disen artickel glauben.

J. Freylich/ wann ein s6lcher wertrawt Gott/ es gang jm gleich wie es
woll/ wol oder iibel/ so hat er jn auch/ dieweil er jm so wol vertrawt/ heb
von gantzem hertzen/ seel vnd krefften/ forchtet jn/ vind gehorsamet jm
vor allen. Summa auf} sollichem glauben entspringt als guts/ vnd ist die
hochste eer/ die man Gott beweisen kan/ darzu der war gottsdienst/ rc.

M. Nu sag mir den Andern artickel vom son Gottes/ vand was vns von no-
ten ist von jm zu glauben/ rc.
Jung. Ich glaub inn Jhesum Christum sein einigen son vnsern herren.

M. Warumb nennest du jn Jesum?
J. Das ist/ sein name/ der im von Gott seim vatter gegeben/ vom Engel



verkiindet/ vnd inn seiner beschneidung auffgesetzt/ von wegen seins
ampts/ dann er solte dem volck helffen von jren siinden/ Matth. 1.

M. Warumb aber heyBt er auch Christus/ vnd was ist Christus fiir ein na-
me?

Jun. Es ist ein gemyner name allen Priestern vnnd Kiinigen des volcks
Gottes/ welche nach dem befelch gottes mit natiirlichem 61 darzu verord-
net/ zu jren empteren gesalbet/ bedeiitet haben den selbigen Jesum/ dz er
wurd sein der recht war von Gott gesalbet Priester vnd kiinig inn ewig-
keyt/ vnd deBBhalb er/ der recht wor Christ vnd gesalbet Gottes genennet
wurt.

M. Warumb heyBe er der Einig son?

J. Zum vnderscheyd aller gleiibigen/ welche/ wie wol sye durch den
glauben/ kinder vnd so6n Gottes seind/ so seind sye doch nit sine natiirli-
che son vnd kinder/ von seinem gottlichen wesen von ewigkeyt geboren/
sonder durch jn/ Christum den natiirlichen son Gottes/ zu son vnd kin-
deren angenommen/ vnd deBhalb heyBt er billich der Einig son.

M. Warumb nennen wir jn aber vnseren herren/ rc. Ist nit Gott der Vatter
auch vnser Herr?

J. Ja freilich ist er vnser herr/ wie auch Christus/ Dann wie ein einigs
gottlichs wesen jr beyder ist/ also auch ein herrschafft/ dem son aber wirt
inn sonderheyt der tittel herr zugemessen/ vns zu einem vnauB3sprechli-
chen trost/ rc. dz dieweil er vnser herr st/ vnd sich vnser wie ein herr der
seinen/ annimpt/ vns nyemans mag schaden/ wann er darzu ein gewalti-
ger herr ist. Darumb heyf3t er auch vnser herr/ das ist/ dz er vns vnd das
vnser suchet/ nit wie vil weltherren sich selbs vnd das jr/ Gott geb wies
mit den armen leliten gange.

M. Wo vnd wie hat er sich dann also vnser angenomen?
Jun. Inn dem/ das er vmb vnsert willen gethon hat/ wie die nachuolgen-
den artickel lutent.

M. So sag mir sye hir/ ein nach dem andern/ wie vnd was bekennen wir
inn einer summ von dem selbigen vnserem herren? rc.
J. Das er entpfangen ist von dem heyligen geist.

M. Was ist das fiir ein entpfengkniif3?

J. Dz/ dieweil er auch inn mutter leib/ vl dem er hat sollen/ wie ein ander
warer mensch geboren werden/ entpfangen/ vnd darin gelidmasset wor-
den 1st/ hat disen alles wunderbarlich die krafft Gottes des heyligen
geists gewlirckt/ on alles menschlich zuthun/ vand lauff der natur.



M. Warumb hat er eben vom heyligen geyst/ vand nit natiirlich/ wie an-
dere menschen sollen entpfangen werden?

J. Es hat sich also gebiiret/ dz der/ durch den vnsere siintliche entpfeng-
nifl/ ja alles was stintlich an vns 1st/ hat sollen gereyniget werden/ gantz
on alle siind vnd mackel/ nit alleyn im leben/ sonder auch inn der ent-
pfengkniill were.

M. So sag mir nu von seiner geburt/ wie ist er geboren?
J. Der artickel lutet einfeltigklich\ Geboren von Maria der Jungkfra-
wen.

M. Wie hat dann ein Junckfraw konnen geberen?

J. Es nam die wiirdige gebererin selbs wunder/ do sye sprach/ wie sol das
beschehen/ ich erkenn keyn mann/ rc. Es ward jr aber bald ein antwort/
wie ob gesagt/ der heylig Geyst wiirt inn dich kommen/ vnd die krafft
des aller o6bersten wiirt dich vmb schéttigen/ darumb auch das heylig das
v dir geboren wiird/ wiirt Gottes son genennet werden/ rc. dauon vnd
anderem mer/ wie solche geburt gleich im elend/ in grosser armut vnd
demut/ rc. zu Bethleem/ wie es durch den propheten Micheam zu vor ge-
weyssaget war/ beschehen ist/ Luc. j vnd 1j.

M. Was hat er weiter vmb vnsert willen thon?

J. In diser gemeynen summ bekent man/ Dz er hab gelitten/ darneben
aber beschreiben die Euangelisten vil von seinem wandel vnd leben auff
erdtrich/ in vil triibsal vnd menschlicher diirfttigkeyt/ doch on stind/ wol-
che diirfftigkeyt/ er/ an jm gehebt vnd befunden/ gleich wie ein ander
warer mensch/ aber alles vmb vnsert willen/ vnsere diirfftigkeyt/ so wir
inn disem iamertal haben/ damit zu heyligen/ vnd sie vns zu gutem dien-
lich machen/ so wir in der selbigen vnserer durfftigkeyt/ im glauben vnd
gedult bi} ans end beharren/ rc. Es hat sich aber darneben/ nit destminder
sein Gottliche krafft/ in vil wunderbarlichen worten vnd wercken erzey-
get/ auff dz die menschen/ vnangesehen soliche sein menschliche diirft-
tigkeyt/ glaubten dz er von Gott gesendet were/ vnd deBhalb jm gehor-
cheten da von die heyligen Euangelisten.

M. Hat er dann eben miissen leiden vnd sterben/ vmb vnsert willen/ hat
er nit sonst mogen vnser herr sein/ vad vns vom bosen gewalt der Tel-
fels/ vnder dem wir waren/ erlosen?

J. Es hat also Gots gerechtigkeyt erfordert/ dz ein reyns verniinfftigs vn-
schiildigs opffer flir vnser sund geopffert wiirde/ ja das auch eben der
selbigen natur were (namlich mensch) deren gewesen/ der/ vnd die da
gesiindiget hatten/ dz also/ wie durch die vngehorsamkeyt eins men-

schen/ das verderben/ vnnd der todt/ inn die welt kommen/ auch das heyl
vnnd leben/ durch die gehorsamkeyt eins anderen wider bracht wiirde.

M. Hat man aber sonst keyn menschen finden mégen/ weder den son
Gottes/ der inn sollicher gehorsamkeyt/ vnd vnschuldig gefunden/ ein
angenems opffer fiir die sund der welt/ Gott dem vatter wiirde?

J. Neyn. Wann wir alle seind von natur kinder def3 zorns/ siinder/ vnd
schuldig gewesen/ Es muB} ein vnschuldiger vnnd ein gelieibter sein/
durch den bezalt/ vad vmb des willen wir wider versonet werden/ rc.
Dieweil nun solcher vnder den creaturen nit gewesen/ hat Gott vB3 er-
bermbd/ sein ewigs wort/ durch welches er alle ding/ vnd vorab den
menschen erschaffen/ mit vnser natur lassen bekleydet werden/ vnd inn
der selbigen/ solliche bezalung vnd gnugthiiung zu volbringen/ dz also
durch das ewig wort/ durch wélches wir erschaffen/ auch wider bracht/
vnd inn die vorige wiirdigkeyt gesetzt wurden.

M. Wenn hat er gelitten?

J. Vnder Pontio Pilato: das ist/ zu der zeiten/ da Pilatus genant Pontius/
freilich vB der landschafft Asie Pontus genant/ ein Landtspfleger des
Keysers Tyberij zu Jerusalem/ vnd da selbst richter war/ wolches Rich-
ters darumb so eigentlich gedacht wiirdt/ zu vnderscheyden/ dz nit ein
anderer fiir vnseren christum auffgeworffen wurde (wie sich dann zu den
selbigen zeiten vil vifwurffen) wann eben diser Jesus von Nazareth/ der
vnder Pontio Pilato hat gelitten.

M. Was hat er nu gelitten?

J. Es beschreiben die lieben Euangelisten sein leiden gar eigendtlich/ wie
er vmb vnsert willen/ nach dem er vil guts der vndanckbaren welt/ mit
krefftigen worten vnd wercken bewisen hat/ vngestiimlich gefangen/ ge-
fiirt/ geschlagen/ geschméhet/ verspottet/ verspewet/ mit falscher zetig-
nii} tiber seit/ vor dem richter Pontio Pilato/ als ein iibelthéter verklagt/
vnd von dem selbigen richter mit dornen gekront/ geschlagen/ jimmrlich
gegeyBlet/ also dz keyn gesuntheyt an seim gantzen leib gewesen/ vnd zu
letzt zum tod des creiitzes/ welcher bey den juden der schentlichest ge-
wesen/ verurteylt/ vnd also zwischen zwen morder/ sam er erger were
gehenckt/ vnd dann bald darnach Gott seim vatter sein geyst auff geben/
vnd also fiir vns armen siinder gestorben/ vnd am selbigen creiitz/ ein
wolgefelligs opffer fiir all vnsere siind worden/ ja also durchs creiitz inn
sein glory vnd herrlicheyt gangen/ Herr inn hymmel vnd erden/ auch
nach der menschen/ vnd eygentlich vnser Herr worden.

M. Wol an er ist billich vnser Herr/ der sich vnser so erntstlich angenom-
men hat/ kiinten wir jn nur inn warheyt erkennen/ vnd jm gehorsamen?
J. Daran wils auch gelegen sein.

M. Nu sag mir/ was hat sich weiter mit disem vnserem herren verloffen?
J. Wir lesen/ halten/ vnd bekennen auch/ das/ inn diser gemeynen be-
kantnif}/ dz er sey/ Begraben

M. Wo vnd wie?

J. Es beschreibens vns auch die Euangelisten/ dz jn zwen frumme gotts-
forchtige méinner/ auch des rhats der Juden/ aber inn disen vnschuldigen
todt nit verwilliget/ mit namen Nicodemus vnd Joseph von Aromathia/
haben jn herab vom crelitz genommen/ mit kostbarlichem gewiirtz gesal-
bet/ in ein reyn weil} linwat gewiklet/ vnd inn ein grab gelegt/ welches
Joseph yhm selbs gemacht hat/ inn einem garten.

M. Hat er nu eben sollen vnd miissen begraben werden?

J. Ja/ vit dz er warlich gestorben/ sein erkant wiirde/ ja auch also vnsere
begrebniissen heyligete. Es hat das grab auch darzu miissen versyglet
werden/ damit die aufferstehung dest herrlicher/ vnd gewisser/ die ver-
blendten Juden aber/ dest mer geschendet wurden.

M. Wo ist sein geist die zeit gewesen/ die wiel der leib im grab gelegen
1st?

J. Frilich im paradeil3/ das ist/ inn sunderlichen wunnen vnd fretiden/ wie
er zum einen morder sagt.

M. Was ist dann der artickel/ der da sagt/ Er sey hinab gestigen zu den
hellen.Wie ist das zu gangen?

J. Ich will disen artickel auffs einfeltigest also verston/ dz/ wie er durch
seinen todt/ hat tiberwunden die siind/ dz sye vns nit verdammen mag/
den todt/ dz er vns nit alleyn nit schaden mag/ sonder zum seligen leben
ein jngang sein muf}/ Also hab er auch die hell/ dz sie vns nit erschre-
cken/ vnd verschlinden mag/ iiberwunden/ vnd gleich ein triumph oder
herrlichen sig/ an der selbigen erlanget/ so er die gefangnen daselbst/ das
ist/ alle Gotts forchtige/ die von anfang der welt hiar/ hynunder durch das
leiblich absterben gefaren/ getrost/ erloft/ vnd gleich wie ein syghaffti-
ger liberwinder/ inn seim triumph mit gefiirt/ vnd gelediget hat/ dz sye
also yetz nymmer im schatten des todes sitzen/ sonder in der vngezweif-
leten hoffnung der aufferstehung leibs vnnd fels/ des jlingsten tags er-
warten/ vnd also auch mittler zeit jre geyster/ wie auch aller im glauben
absterbenden geister/ bif} end der welt/ die auch der massen vor der hel-
len getrost vnd erl6ft/ inn Christo Jesu rugen.

M. Was glauben wir weiter von disem Jesu Christo vnserem herren.
J. Dz er am dritten tag widerumb aufferstanden sey von den todten.

M. Wie ist das zu gangen?

J. Wies zu gangen sey/ ist vns gleich als wenig vl3 zu sprechen moglich/
als wie er vom heyligen geyst entpfangen/ von der Junckfrawen geboren/
vnd andre wunderbarliche werck gethon hat/ aber zu glauben vestigklich/
ists nit vnmoglich allen/ die des ewigen worts Gottes allmechtigkeyt/ er-
kennen vnd glauben/ wann die weil durch das selbig alle ding/ aul3 niit/
erschaffen/ wie solte das selbig den leib/ den es inn enigkeyt der person
angenomen hat/ rc. nit widerumb/ nach dem er/ durch den todt seinen
beuelch aull gericht hett/ zum leben erwecken? Auch ist dem todt nit
moglich gewesen jn zu halten/ dieweil er on siind( vmb deren willen der
todt inn die welt kommen/ darzu der heylig Gottes gewesen ist.

M. Was niitzet vns armen der glaub diser vrstend christi Jesu rc.
J. Vil.

M. Was?

J. dz vnser glaub befestiget wiirde/ dz er durch seinen todt vnsere siind
hyngenommen/ vnd vns des ewigen todtes gelediget/ vad wir also vor
Gott gerecht sein mochten.

M. Wie das?

J. Wann so er widerumb lebt/ ist licht zu glauben dz sein todt vnseren
todt hyn genommen vnd getddtet hab/ wolches sonst zu glauben/ gar hart
zugeen wiirde. Es ist ye schwerlich zu glauben/ dz durch dessen tod/ vns
solte die siind verzygen/ wir also vor Gott gerecht werden/ vand zum
ewigen leben kommen/ der selbs noch nit lebte/ vnd im todt blyben were/
IC.

M. Was glauben wir nun weiter von disem Jesu Christo vnserem herren
das er nach seiner vrstend gethan/ ist er also im newen leben ymmer v{f
dem erdtrich blybem?

J. Wir glauben er sey Auffgefaren zun himlen.

M. Wie ist das zu gangen?

J. nach der gniigsame erweisung seiner vrstend/ in Xxxxx. tagen/ seinen
jiingern vnd liebhabern beschehen wie hoch vonnéten war/ ist er inn ge-
genwertigkeyt der selbigen iibersich gefaren/ vnd von einem heyteren
wolcken entpfangen inn den hymmel.

M. Was vnd wo ist der hymmel?
J. Den hymmel/ wie wir hie dauon reden/ acht ich sein/ das vntodtlich

ewig/ selig/ frelidenreich leben/ wolches weder von todlichen augen/
noch oren/ auch nit von des menschen hertzen begreiflich ist/ wo aber
das selbig ist/ freilich vBerhalb zeit vnd statt/ da ist der hymel/ inn wol-
chem auch Christus von vnseren leiblichen augen hingenommen/ vnd ge-
faren ist.

M. Ist er nit gleich nach seiner vrstend inn sdlchem seligen stat gewesen/
vnd deBhalb im hymmel?
J. On zwifel.

M. Warumb ist er dann nit auff dem erdtrich blyben?

J. Es hat sich also gebiirt/ dz er nach gnugsamer erweisung seiner vrs-
tend/ den fleyschlichen augen sein leibliche gegenwiirtigkeyt entziige/
damit der heylig geyst kime/ vnd vnsere begirden vom erdtrich gen
hymmel/ da er/ Christus vnser herr ist/ gezogen wiirden/ wie er selbs
dauon sagt/ Joan. xvi. Es ist elich gut dz ich von eiich far/ sonst kime der
heylig Geyst nit/ rc.

M. Was thut er nun im hymmel?
J. Er sitzt zu der gerechten Gottes des himmlischen vatters.

M. Was ist das/ vnd wz ist die gerechte gottes des vatters?

J. Es ist/ dz der mensch Jesus Christus/ das ist/ Christus nach seiner men-
scheyt erhocht ist/ inn gleichen gewalt Gottes/ wie er selbs spricht/ Math.
vlt. Mir 1st aller gewalt gegeben in hymmel vnd erden.

M. Was niitzes aber vns/ dz er/ Christus vnser herr yetzund im hymel zur
gerechten Gots des vatters sitzet.

J. Vil/ namlich aber/ dz wir inn aller wierwertigkeyt vnnd zeitlichem an-
ligen/ beyd des leibs vnd der selen/ getrost seyen/ vnd deBhalb auch dest
gedultiger/ so wir wissen dz vnser herr/ vertretter vnd schirmherr so ge-
waltig ist/ dz er die seinen/ so vns/ ja Christus inn vns yetz beleydigen/
der mal eins zum schemel seiner fii} setzen wiirdt/ vnd jemerlich/ wo sye
sich nit bekeren/ verderben.

M. Wann wiird aber dif} alles beschehen/ damit wir dest steiffer im glau-
ben vnd gedult beharren mogen?

J. Am jlingsten tag/ da wiirts alles gar vollendt wie auch der letst artickel
von christo lutet.

M. So sag mir her den selbigen.
J. Dannen er kiinfftig ist zu richten/ die lebendigen und die todten.

M. Was ist das fiir ein artickel von Christo?

J. Dz eben der selbig vnser herr Christus Jesus/ der vns so gnddigklich
gemeynet hat/ dz er vns durch seinen bitteren tod erlof3te/ vnd deBBhalb
vnser genediger herr worden/ werden den gynnen so jn nit haben wollen
annemen/ inn jn glauben/ jn tiber sich lassen regieren/ ein strenger richter
sein/ wann es sich ye gebiirt/ dz der selbig herr/ der den gehorsamen ein
gnediger schiitz vnd schirm ist/ den vngehorsamen/ vnd vorab/ vor denen
er die seinen hat miissen beschirmen/ ein strenger richter sey/er kont
sonst die seinen nit vor jnen schirmen.

M. Es wiirt aber vilen zu gar iiber auf3 lang/ das selbig gemeyn gericht/
da er die seinen gegen den bosen richtet?

J. Es muB3 beharret sein/ biB} ans ende/ auch so ists nit/ wie ich vor gesagt
hab/ vmbs zeitlich leben zu thun/ wolches wir on das miissen verlassen/
sonder vimb das ewig reich/ zu wolchen/ wo er die seinen erhelt/ auch
mitten inn der durchechtung/ ist jnen nichts abgangen/ gynne aber so vil
dest grausamlicher gestrafft werden/ so vil es jnen hie lenger gespart/
vnd jr mutwil gestattet ist/ wolches den beharrenden/ nit ein kleyne fretid
sein wiirt/ so sye den richter der gotlosen werden sehen. Doch lal3t er vn-
der weilen auch inn diser zeit/ vil grausamer viten liber die selbigen seine
feyende/ fiirgan/ zum theyl zur forcht vnd vffenthaltung der seinen im
glauben/ so sye in sollichen vrtheilen vnd gerichten sehen/ dz jr Gott
noch lebt/ vnd sich jr annimpt/ zum teyl ob sye sich villicht wolten beke-
ren/ oder wo nit/ dz jr hell vand gericht hye zeitlich anfieng/ vnd ewigk-
lich werte.

M. Wer wiirts aber mogen beharren?

J. Der recht glaubig wirts wol erharren/ zu welcher beharrung/ Gott/
durch seinen geist on zweyfel grossen trost gibt/ wolchen auch allem die
gleiibigen befinden.

M. Was ist dz er sagt/ Die lebendigen und die toten?

J. Ich acht dz es einfeltigklich mdchte also verstanden werden/ dz yeder-
mann werde fiir sein/ Christi Jesu vnsers herren/ richterstul kommen/ vnd
al da horen wie er Math. xxv. sagt/ Antweders den spruch zum leben/
oder zum todt. Wann ye die frummen auch vor dem richter Christo er-
scheinen/ aber gar mit frolicherm gewissen vnd trost/ so sye den werden
sehen zu gericht sitzen/ dem sye hie gehorsamer haben. Man mags auch
wol verstan vif die weil}/ wie Paulus sagt/ 1. Cor. xv. (Wir werden nit alle
entschlaffen/ wir werden aber alle verwandlet werden/ vnd das plotzlich
inn einem aucken blick) rc. dz also durch die todten/ verstanden werden/
die von anfang der welt her gestorben seindt/ durch die lebendigen aber/

die also lebendig auff den grossen tag des herren gefunden/ vnd doch
plotzlich verwandlet weren/ rc. Summa alle menschen mussen fiir den
richter Christum JEsum/ wann jm das gericht geben ist vom vatter/ die-
weil er ein menschen kind/ das ist/ ein warer mensch ist/ rc/ drumb es
billich vor augen zu halten ist/ er geb sein gnad darzu/ AMEN.

M. So sag mir nu von dem dritten haubt artickel/ des Christlichen glau-
bens/ das ist von der dritten person des einigen gottlichen wesens/ vnd
was glaubt man von jm/ das sein werck zu vnserem heyl seye?

J. Der drit haubt artickel ist/Ich glaub inn den heyligen Geyst: rc.

M. Was ist der heylig Geyst?

J. Es ist die krafft Gottes/ die nun eygentlich/ vnd wesentlich Gott selbs
ist/ welche sich eyget vnd erzeyget/ vorab inn den wunderbarlichen wer-
cken Gottes/ so er beyd inn menschen vnd anderen creaturen wiircket.

M. Wie das?

J. Wir sehen vnd horen offt vil ding/ von menschen vnd anderen creatu-
ren/ wolche nit vl3 der gemeynen natiirlichen ordenung/ sonder v einer
besonderen wunderbarlichen krafft/ vnd tryb beschehen/ wolche mul3
Gottes krafft/ wiirckung/ vnd tryb sein/ vorab/ so sollichs zu Gottes ern/
vnd herlicheyt reycht vnd dienet.

M. Gib mir des etliche exempel.

J. Als, so wir horen,/ dz einfeltige menschen vnuersehenlich die spriich
vnd weilheyt Gottes reden/ Wie die lieben apostel auff den Pfingstag/ rc.
vnnd noch/ vnd vor jnen vil andere. Item so die bloden schwachen men-
schen/ zu zeiten vnerschrocklich handlen vnd leiden/ das fleysch vnd
blut fiir sich selbs nit moglich ist/ wie vil tausend maérterer. Iltem so man
sicht dz etwo die welt kinder sich so gar verendern/ inn ein gottseligs le-
ben/ die vnlangest dar vor inn der welt gar nahe versuncken waren.

M. Wie das?

J. Man findt dz etliche vnlangest stoltz vand hochmii+tig waren/ yetz
seind sye inn warheyt/ demdiitig/ etwo bochisch wie die wilden Beren vnd
lowen/ yetz tugetsam wie die schiflin/ etwo beleydigten sye yederman
yetzund dienen sye mengklichem/ etwo stelten sie dem zeitlichen nach/
mit betrug/ vnd offentlich raub/ rc. yetz geben sye auch von dem jren/ rc.
Vnd wer kan die wiirckungen vnd krafft Gottes/ die er von anfang/ jn
vnnd flir seine vBerwolten erzeygt hat/ alle v3sprechen/ welche warlich
sind der heylig geist.

M. Warumb nennet mans ein geyst?

J. Ich acht/ wie ein geyst oder windt krefftigklich/ vnd darzu gewaltigk-
lich zu zeiten wehet vnd handlet/ vnd aber jn nyemans syhet/ horet/ wie
der Joh. iii. sagt/ Im auch nyemans widerston mag. Also auch seind die

wiirckungen Gottes des heyligen geystes/ die er zu beuor inn den seinen
thut/ mit reden/ leiden/ handlen/ rc.

M. Warumb heyBet er Ein heyliger geist?
J. Ich acht v zweyerley vrsach willen.

M. Wolchs ist die erst?

J. Zu vnderscheyd anderer geyster/ als da sein mocht der menschlich
geist/ der weltlich geist/ der boB teiifelische geyst/ rc. welche auch jre
tryb vnd krefft haben/ wie wir vor augen sehen/ dz die menschen zu zei-
ten starck getriben werden zu zeitlichem gut/ eer/ gewalt/ rc zu iiberkom-
men. Item zu neyd/ hassz/ krieg/ mordt/ rc. vnd zu allerley stindern/
schanden vnd lastern/ rc. welche tryb/ wiewol sye offt starck vnnd kreft-
tig seind/ wie wir vor augen sehen/ also miissen sye v3 eim vnheyligen
geyst sein/ wann zu vnheyligen wercken treibt ye nit der heylig geyst/ rc.

M. Wie kan man sye dann erkennen?

J. Es ist nit kleine kunst/ die geister zu erkennen/ aber doch ein notwen-
dige/ vorab zu vnsern zeiten. Darumb ob auch ichs nit eigentlich weyssz/
vnd gewisse regel/ die selbigen zu erkennen geben konde/ sol man mirs
nit fiir iibel haben/ doch acht ich diB fiir die gewissest regel/ einfeltigk-
lich vff die gotliche schrifft/ vnd vorab auffs new Testament acht zu ha-
ben/ welche/ dieweil sie gewisszlich durch den heyligen geyst/ den Pro-
pheten/ Apostelen vnd Euangelisten/ die sye beschriben haben/ jngeben
ist/ soll sye billich ein richtschnur sin aller geister. DeBhalb warzu der
mensch neben/ oder wider die selbige getriben wiirt/ was auch wider
oder neben der selbigen geoffenbaret wiirt/ soll billich argwenig/ oder
vom vnheyligen/ als weltlichem oder teiifelischen geyst sein/ geacht wer-
den.

M. Sag mir die ander vrsach/ drumb er ein heyliger geist heypt.
Junger. Das er auch heyliget, namlich die gynnen/ zu denen er kompt/ nit
alleyn dz er heylig sey.

M. Wie heyliget er vns?

J. Dz er die werck des vatters (als die schopfung) des sons (als die erlo-
sung) inn vns durch den glauben trybt/ wann ye durch ein styffen glau-
ben der selbigen werck/ werden wir heylig vor Gott. Darumb ist also die

heyligung/ das eygentlichest vnd fiirnemest werck Gots des heyligen
geysts/ das er inn vns wircket.

M. Was seindt nu weiter die werck des heyligen geysts inn vns?
Junger/ Seiner werck vnd wiirckungen seind vil/ vnd vnauBBsprechlich/
die fiirnemsten aber/ vnd an dennen es alles gelegen ist/ seind auch inn
dise gemeyne bekantnil} gesetzet.

M. Wdlche seinds?
J. Ich glaub ein heylige Christliche kirch/ gemeynschafft der heyli-
gen.

M. Was ist ein Christliche kirch glauben?

J. Es ist glauben das da sey/ ein versamlung der christglaubigen durch
den heyligen geyst geheyliget/ vt erdtrich/ wie von anfang gewesen ist/
vnd bil} end der welt/ wider alle anfechtungen der selbigen/ vnd des teii-
fels erhalten sein wiirt.

M. Warumb sprichst/ ich glaub dz sie sey/ vnd nit inn sye?

J. Inn sye/ die kirch/ glauben/ wer/ vnser vertrawen/ lieb/ vnd hoffen vff
sie setzen/ wolchs nit sein sol/ sonder allein auff Gott/ wann sye ye ein
pur creatur ist/ vnd ob sye schon von aller heyligsten/ als die junckfraw
Maria/ Joanse baptista/ die Aposteln/ rc. seind/ versamlet were/ rc.

M. Ist sye/ die Christliche kirch/ auch vor Christi geburt gewesen?

J. Ja freilich/ wann es seindt allzeit Gotts forchtige menschen gewesen/
wiewol wenig/ vind darzu mit vil menschlicher blodigkeyt vnd siinden
beladen/ mit denen sye aber gestritten vnd wiewol von den selbigen offt
tiberwunden/ doch durch die barmhertzigkeyt gots/ v{f die sie vertrewet/
verzeunyhg erlanget/ dehalb mit seiner hilff wider vffgestanden/ vnd
sich also bi} an den zeitlichen todt mit jnen/ den slinden/ gekempfft/ bil3
sye durch den selbigen/ erl6t worden seindt.

M. Ist doch Christus durch welchen alleyn verzeyhung der siinden ist/
noch nit geborn gewesen.

J. Es ist war/ wann nach dem fleysch vnd leiblich/ ist er erst nach der er-
fiillung der zeit/ die Gott von ewigkeyt versehen hat/ geboren/ Aber nach
der versehung Gottes/ ist Christus heiit/ gestern/ vnd inn ewigkeit/ Heb.
xiil. Drumb/ wem ye von anfang der welt hér/ die siind verzygen seind/
durch Christum/ das ist inn ansehen des todts Christi/ den er zu seiner
zeit leystem wiirde/ verzygen.

M. Nun haben sye doch nit inn Christum geglaubt/ wie wir/ vnd miissz
aber durch den glauben inn Christum/ die siind verzygen werden?

J. Sye haben inn Christum geglaubt vif jr mal}/ das ist/ so vil jnen von
Christo geoffenbaret ist/ wann inn die barmhertzigkeyt gottes glauben/
ist inn Christum glauben/ wann er ye ist die barmhertzigkeit gotes selbs/
welche/ wem sye sich/ vnd darnach sye sich offenbaret/ wiirt von noten
sein/ nach der selbigen mal3 der offenbarung zu glauben/ es wiirt auch
wie Ro. x. nit witer erfordret. Wie konnen sye glauben/ von dem sye nit
gehort haben/ rc. Darumb die gottsforchtigen/ vor Christi geburt/ denen
Christus noch nit geoffenbaret gewesen/ weder alleyn inn figuren vnd
bedeiitungen der opffer/ vnd anderer Ceremonien/ oder inn den Prophe-
cien geweissagt/ so sye nach der selbigen erforderung/ inn einer gemeyn
inn Gott vnd seine barmhertzigkeyt geglaubt/ seind sye inn sollichem
glauben gleich/ wie inn der schof3 Abrahe erhalten/ bi} auff die zeit des
geoffenbarten vnd erklirten Christi Jesu/ aller heylandts. DefShalb aber/
will nun vns/ soliche gemeyne erkantnif} nit gnug sein/ sonder/ nach der
massz der offenbarung Christi/ so er yetzundt erklart/ vnd inn aller welt
geprediget ist/ wiirdt auch von vns der glaub erforderet.

M. Warzu dienet es nun vns/ dz wir glauben/ dz ein heylige Christliche
kirch sey?

J. Darzu/ dz wir gewissz seyen/ dz die werck Gottes/ wie inn der schopf-
fung vnd regierung der creaturen/ also auch inn der heyligung der selbi-
gen/ fiir vinnd fiir gangen/ vmb deren willen auch die creaturen/ als hym-
mel vnd erdtrich/ vnd was darinnen ist/ erschaffen/ erhalten vnd geregiert
werden/ vnd nit vmb der vngleiibigen willen/ wie wol die selbigen sich
der creaturen Gottes/ mer/ weder die gottsdligen/ vimb deren willen sye
erschaffen seind/ gebrauchen/ oder vil mer miflbrauchen. Del3halb auch
die creaturen/ gleich begeren/ dz sye von sollichem dienst/ den sye den
GottloBen thun miissen/ erl68t wurden/ wolchs auch am jlingsten tag be-
schehen wiird/ rc.

M. Mit der weil} ist zu achten/ wann kein Christliche kirch were/ so wiird
die welt ein end haben?

J. Ich glaubs gentzlich/ vrsach/ wann freilich got nit vmb der gotlosen
willen die welt erschaffen hat/ sonder vimb seiner vBerwelten willen/ dz
sye jn/ inn sienen wercken lernten erkennen/ sich darinnen erlusteten/ jn
hie zeytlich lobeten vnd preiseten/ jm nach seinem gefallen dieneten/ vif
dz sye darnach ewiglich mit ym selig weren/ wolches alles die vnglaubi-
gen gottlosen nit thun/ sonder vil mer sich an seinen wercken mit
schmach vnd lesterung Gottes ergeren/ darumb so bald die zal der vBer-
welten erflilt wiird/ ist nit zu dencken/ dz Gott vmb seiner seyenden wil-

len/ die welt werd lenger stan lassen/ sonder sye zum schemel seiner i3
inn ewigkeyt legen.

M. Warumb gestattet dann Gott den mutwil den bésen/ vnd laBt jr darzu
vil mer werden/ vnd die frummen vnder trucken/ plagen/ vnd der massen
engstigen/ dz jnen offt der bruch der creaturen kum zur nodturfft mag
werden.

J. Wolan dif} seindt heymliche verborgne vrteyl Gottes/ daran sich auch
etwo die frummen gestossen haben/ aber doch bald widerumb erholet/ do
sye inn deren beyder/ der Gottlosen/ vnd Gotseligen end/ gesehen haben/
wie das so vngleich au3gangen ist/ da ist aber der glaub hoch von néten/
vnd beharrung an dem selbigen in gedult.

M. Was ists aber das er sagt/Gemeinschafft der heiligen?

J. zum ersten ists gleich ein auBlegung des wortleins (Christliche kirch)
wann ye die selbige niit andres ist/ weder ein gemeynschaftt der heyli-
gen. Zum andern/ so ists auch ein erklarung/ was wir/ die inn der Christ-
lichen kirchen sein/ haben/ auch wie wir die darinnen sein vermeynen/
vns halten sollen/ vnd bey sollichem halten abnemen/ ob wir darinnen/
oder der selbigen gesunde glyder seyen.

M. Warauft stat nu dise gemeynschafft?
J. Auft/ nemen vnd geben.

M. Wie auff nemen?

J. Dz wir gemeyn haben mit Christo vnserem haubt/ aller seiner gnaden
vnd gaben/ die er vns/ durch seinen todt erworben hat/ welche wir/ so inn
diser gemeyn seind/ tiglich durch mittel seins worts/ sacrament/ vnd
dienst der Kirchen/ entpfahen.

M. Entpfahet man sonst nyerget die selbigen seine gnaden/ dann inn der
kirchen?

J. Ja/ wann die Kirch oder gemeyn Gottes/ ist gleich als ein schatzhaul3/
darinnen man solliche gaben vnd gnaden auf3spendet. Darumb sich auch
niemans freuelich von solicher etisseren/ oder sich jr beschemen sol/ ob
schon vil armer vnd diirfftiger darinnen seind/ will er echt zu der Kirchen
vnd versamlung der auflerwdlten im ewigen leben gezelt/ vnd selig wer-
den.

M. Wie abet/ so sich einer inn ein kirch/ oder gemeyn begibt/ vnd sich
der ordnungen vnd diensts der selbigen gebraucht/ vnd aber die anderen
sagen/ er sey ererst von der Kirchen und gemeynde Gottes abtretten/ wie
wir auff disen tag vil gemeynden sehen/ deren sich ein yeder/ fiir die

Christliche gemeyn aul3gibt/ vnd dise verdammet/ werden die leiit also
jrr/ vinnd wissen nit wo hynaul3/ Ein yeder spricht/ wie dort der Herr
weillsagt/ Sye werden sagen/ do ists/ dort ists/ das Reich Gottes/ rc. Luce
am sybentzehenden Capitel.

Junger/ Da von wolt ich lieber andere héren reden. Aber ich acht/ wer
Christum Jesum bekent/ dz er alleyn sey alles heyl vnnd séligkeyt/ vand
sich des glaubens mit reynem hertzen befleysst/ gegen Gott vand seinem
Christo/ dar zu inn vngefélschter lieb/ lebt gegen dem nechsten. Summa/
Er suchet alleyn Gott/ vind nicht sich selbs/ das seine/ oder ymmer et-
was zeitlichs/ den selbigen wissz Gott wol zu erhalten/ inn was gemeyn-
der er ja seye/ er wiirdt yhm antweders offenbaren/ wie er daraull kom-
me/ oder was er aul} vniiberwindtlicher vawissenheit jn neben puncten
felet/ gnediglich/ dieweil er nur das haubt stuck des glaubens behalt/ ver-
zyhen/ wann inn aller welt/ da man Gott forchtet/ ist man jm angenem.

M. Wie stat nu die gemeynschaftt der heyligen auff dem gehen?

J. Ich acht es sey/ dz die gynnen/ so ware gesunde glyder der kirchen/
vnd also warlich inn der gemeyn Gottes seindt sich selbs mit sampt allen
jren/ beyd leiblichen vnd geystlichen giitern/ willig seyen/ gemeyn zu
machen/ mit helffen/ raten/ betten/ mit truten/ mit frewen/ rc. Wie die ge-
sunden glyder eins leibs thun/ wolches auch der apostel Rom. xii. 1 Cor.
xii. zur gleichniif} gibt.

M. Wie konnen sich die glaubigen mit sdlcher liebthat einander gemeyn
machen/ so sye nit bei einander seind/ einer inn orient/ der ander inn oc-
cident/ ja niits von einander zu zeiten horen.

J. Was nit mit dem leib beschehen mag/ besche aber mit dem gebett/ mit
hertzlichem frewen vnd truren/ wo man fretidenricher/ oder truriger sa-
chen von den mit glyder der selbigen kirchen jnnen wiirt/ vnd wolte
Gott/ dz die glimen/ so sich fiir glyder der Kirchen ausgeben/ doch de-
nen/ die sie erlangen mochten/ vnd téglich vor jren augen seind/ iren ge-
bresten vnd mangel auch wol erkennen/ oder zum minsten wol erfaren
mochten/ wo jnen dran gelegen were/ solliche Christliche gemeynschafft
mitteyle. O was mochten frumme Christen hie guts thun/ wann jnen ernst
were/ defShalb so yetzunt inn der Christenheyt/ an diser gemeynschafft
grosser mangel ist/ kan man wol abnemen/ dz wir noch seer schwache
glyder/ der Kirchen/ oder etwo gar nit seyen/ wie vil vnd fast wir vns nur
destminder riimen.

M. Wo hyn wiirt sye/ die Kirch/ versamlet/ oder ist verget ein statt auff
erdtrich/ da sye zusamen kommet?
J. Sie wirt versamlet in einigkeit des glaubens/ vnd wiewol/ von allen

volckern der erden/ doch nit eben auff ein platz auff erden/ wann die
mauren des geystlichen Jerusalems gand vmb das gantz erdtrich.

M. Wer versamlet sye?
J. Gott der heylig geyst/ drumbs auch ein werck des selbigen ist.

M. Wie gats zu?

Jun. Durch das wort der predig/ welches gar schnell laufft/ vnd krefftigk-
lich wiircket/ wo Gott seine botten sendet/ vnd der heylig geyst ynnwen-
dig erleiichtet vnd leret.

M. Mag nit der heylig geist on die auerlichen botten vnd predig/ etliche
zur kirchen versamlen/ dieweil doch er/ der heylig geyst/ on das mussz
ynnwendig predigen/ sols echt angenem werden

J. Gott seind alle ding miiglich. Dif} ist aber die ordenliche weil} gottes/
sein Kirch zu versamlen. DeBBhalb wo solliche bottschafft zu hufl kompt/
soll sye billich mit hohem danck entpfangen werden.

M. Wie stats vimb die volcker/ denen/ nye yemans zu kommen ist/ oder
noch nit zu kompt/ welchen wa villeicht prediger zu kommen wéren/ hit-
ten sye geglaubet.

J. Da fragst du mich aber zu weit. Aber des byn ich vngezweiflet/ dz
Gott gerecht sey/ drumb wen er verdammet/ der wiirt freilich auf} seiner
eignen schuld verdammet/ wie er/ der verdampt selbs zeiignii3 iber sich
geben wiirt/ Rom. 1. Wer aber silig wiirt/ dem mussz es aul lauteren
gnaden inn ansehen Christi widerfaren. Da bey bleib ich/ vad will also
nit vil von den heymlichen verborgnen vrteylen Gottes disputieren vnd
forschlen/ sonder jm die eer geben/ dz er gerecht sey/ vnd nit erfordre
dahyn er niit gelegt hat/ wie jm solichs der faul knecht im Euangelio
viflegt/ Matth xxv. Luc. 19.

Meyst. So sag mir nu weiter die wiirckung des heyligen geysts/ wie die
hie bekent wiirt.
J. Ablaf}/ das ist/ verzeyhung der siind.

M. Wie ists einn Wiirckung des heyligen geysts/ so sye durch den todt
Christi erworben ist?
J. Es ist war/ aber durch den heyligen geist wiirt sye aullgespendet.

M. Wie das?

J. Dieweil durch den glauben inn Christum verzyhung der siinden erlangt
wiirt/ der heylig geyst aber vor mittels des worts vnd der sacrament solli-
chen glauben ordenlich inn vns wiircket/ so wiirt billich solliche wiir-
ckunge jm zu gegeben.

M. Was ist verzeyhung der siind?
J. Eben dz vns Gott der selbigen zu argem nymme gedencken oder zu
rechnen will/ vnd aber das inn ansehen Christi Jesu seins liebsten sons.

M. Mag der mensch auch der verzeyhung seiner slinden gewissz sein?
J. Ja freylich/ darzu mussz er jr auch gewissz sein.

M. Wie wiirt er ir dann gewissz?
J. Durch den glauben des Euangelii/ vnd den gewalt der schliissel/ so der
gegen jm gebraucht wiirt.

M. Was ists Euangelium?

J. Es ist ein verkiindung der gnaden Gottes durch Christum/ wie dann
solliche vilfeltiger weil} in newen Testament beschicht. Darumb welcher
den vilfeltigen zusagungen Gottes/ so inn gottlicher schrifft/ vnd zu beu-
or im newen Testanent/ darinnen sie am auB3trucklichsten beschriben
seind/ festigklich glaubt/ dem selbigen geschicht auch nach seinem glau-
ben/ wann ye gott warhafftig ist/ mag sich selbs nit lelignen.

M. Was ist dann der gewalt der schliissel/ vnd wie wiirt der selbig gegen
dem siinder gebraucht?

J. So der diener der Kirchen/ oder wo der nicht vorhanden/ ein yegkli-
cher Christ im auB3 dem wort der zusangungen des Euangelii (wolchs ey-
gentlich die schliissel der Kirchen ist) seine siind verzeihet oder verzy-
chen sein/ verkiindet.

M. Wo hat man von dem gewalt der schliissel/ dz ein mensch dem an-
dern mog die siind verzeihen/ oder behalten?

J. Matth. xvi. xvii. vad ndmlich Joan. am xx. da der herr spricht/ NEmpt
hyn den heyligen geyst/ Wem ir verzeyhet/ das ist verzygen/ rc.

M. Wie aber/ so der mensch sein leben lang nye geglaubt/ darzu nichts
guts ye gethon het/ sonder auch vil args/ wiirt sollichem auch so leicht-
lich durch den glauben an Euagelium/ vnd durch den gewalt der schliis-
sel sein siind verzygen/ vind das hymmelreich auffgeschlossen?

J. Ja freilich/ wann die barmhertzigkeyt vnd warheit Gottes tibertrifft
weit alle siind. Es lug aber ein yeder/ dz er der selbigen/ gegen jm bewi-
sen sein/ festigklich glaube/ vind namlich/ dz dem wort/ so er spricht/
Joah. xx. Wem du verzyhest/ dem ist verzygen/ steiff geglaubt werde.
Darumb sol ein yeder/ vorab/ so er inn todts noten ist/ auff das selbig/ so
ers hort/ ja sich auch befleissen/ dz ers hor/ achthaben vnd glauben/
wann ye Christus vmb vnserer siind willen nit wiirt liegen.

M. Mit der weill mocht einer wol sein leben lang biibelen/ sein bussz wol
bil} ans end sparen/ vnd darnach flux glauben/ den gewalt der schliissel
gegen Jjm brauchen lassen/ vnd gen hymmel faren.

J. Es ist aber misszlich/ dz der/ der sein leben lang nye nach Gott gefragt/
deBhalb auch nit glaubt/ oder schwéchlich glaubt/ ja etwo Gott vnd alle
frumkeyt verachtet hat/ ein so steiffen glauben der gnaden Gottes gegen
jm mog haben. Darumb wems widerfert/ hat Gott wol zu dancken.

M. Nu sagen sye doch alle/ sey glauben.

J. Es ist bald geredt (ich glaub) Aber das leben/ die vngedult inn der
kranckheyt/ schreck vnd verzaglichheyt vor dem todt/ vawill das zeitlich
zu verlassen/ zu widerkeren/ was man mit varecht manchem angenom-
men hat/ vnd der glichen/ zeygen an/ dz antweders kein glaub/ oder ein
gar seer schwacher glaub noch da ist. Wann wo der warlich ist/ miissz
ein wunderbarliche enderung im menschen/ vorab solicher ding besche-
hen/ wann/ er/ sollicher glaub/ ye nit on frucht mag abgon/ de3halb
bungt er dem sterbenden ein géintzlich ergeben inn den willen gotts/ dem
bleibenden aber ein gantze besserung des lebens.

M. Sag mir was volget weiter in diser gemeynen bekanntniifi.
J. Vrstend des fleyschs.

M. Was ist das?
J. Dz leib vnd sel die durch den zeitlichen todt von einander gescheyden/
widerumd zusamen kommen/ vnd lebendig werden.

M. Wo seindt sye dann mittler zeit
J. Die seel dessen der im glauben abstirbt/ rhuget inn Christo/ der leib
aber wiirt im erdtrich fewer oder wasser/ rc. verzert.

Mey. Wie ists dann miiglich/ dz er widerumb kan zusamen kommen/ so
er zu zeiten jammerlich zersteiibert/ vind vnziliche endrungen mit jm ge-
schehen.

J. Dem/ der alle ding vB niit gemacht hat/ ist gar leicht die verzerten vnd
zersteliberten leib widerumb zusamen bringen vnd zu erwecken.

M. Warumb laB3t jn Gott nit vorhin lebendig

J. Es gefelt Gott also/ doch ist zu vermutmassen/ dz er/ vmb der siind
willen billich hab sollen sterben/ vnd verzert werden. Dieweil er aber
seim gleiibigen geist gehorsamet/ wie schwichlich es ja zu gangen ist/
vnd also seine glyder dargegeben hat/ als waffen der gerechtigkeyt/ soll
er sein auch billich geniessen/ vnd zu dem selbigen seim geist widerumb

gesellet/ zum vntddtlichen herrlichen leben erweckt werden/ vnd mit jm/
dem geyst/ silig sein.

M. Wers nit gnug/ dz der geyst alleyn sdlig ware?
J. Nein/ Wann dieweil der gantz mensch zur sdligkeyt erschaffen/ vnd
aber der geyst alleyn nit der gantz mensch ist/ hats Gott also geordnet.

M. Warumb geschichts nit von stund an/ wie mit Christo/ inn dessen leib
keyn zerstorung gefunden/ sonder am dritten tag flux widerumb auffer-
standen ist.

J. Es hat der leib Christi nit gesiindiget/ sonder vil mer ein opffer fiir die
siind worden. Darumb er billich den selbigen vorteyl hat sollen haben.
Die vnseren aber/ so gesiindiget haben/ billich widerumb inn das erdrich/
wie ein misszratener haft/ inn leymenklotzen/ auff dz er vnsiindtlich/ vnd
deBhalb vnsterblich vnd herrlich wider herfiir kommen/ rc.

M. Welcher das glaubte/ dem wurde das sterben/ vnd verzerung seins
leibs nit ein sonderlichs abscheiihen sein.

J. Ja freilich/ wann das ist ye der weg zur vntodtlicheyt/ Es wurden auch
die gleiibigen/ jre glelibigen friind/ nit vngern verlieren/ oder vimb sye
vnuerniinfttigklich trauren/ von wegen der hoffnung der herrlichen vrs-
tend/ wie auch der ackerman nit trauret vimb das korn/ das er inn das
erdtreich geworffen/ dieweil er gewissz ist/ des vilfeltigen vnd herrlichen
widerkomments.

M. Wie aber mit denen/ die im vnglaubensterben/ werden sye auch er-
ston?

J. Sye werden erston/ aber zum gericht/ wie Christus Johan. v. sagt/ vad
das freilich aul} gleicher vrsach/ dz wie jr leib sich nit hat vnder die ge-
horsamkeyt des glaubens sonder seine glyder zu waffen der boBheit be-
geben/ dz er auch also mit biisse/ rc.

Meyster/ Wie heyft nun der letst Artickel inn dieser gemeynnen be-
kandtnuf3?
Jun. Vnd das ewig leben.

M. Ists ewig leben auch ein wiirckung des heyligen geysts?
J. Dieweils endtlich volget dem gnadreichen leben/ vnd aber daBelbig
der heylig geyst wircket/ wiirt jm billich dises auch zu geben.

M. Was ists fiir ein leben?
Ju. Dz wir mit seel vnd leib nach der vrstend/ ewigklich inn fretiden vnd
saligklich leben.

M. Ist auch etwas dran gelegen/ dz man disen artickel glaube?

J. Vber aul} vil/ wann wo nit wurden die anderen Artickel antweders nit
geglaubt/ oder vergeblich geglaubt/ vnd vorab/ wo der glaub angefochten
wurde/ inn welcher anfechtung die hoffnung des ewigen lebens am steif-
festen haltet/ wann sye mit jr bringt vil guts/ als namlich fryd im gewis-
sen/ freiid inn Gott/ vind deBhalb gedult inn triibsal vnd durchechtung/ ja
auch ein gantze gelassenheyt des zeitlichen/ Es sey ja leben/ gut/ oder ee-
re/ rc.

M. Mit der wiel3 wer diser letster Artickel wol der erst.

J. Er mag wol der erst sein inn der meynung/ der letst aber inn der erlan-
gung/ wie ein yedes end. Wann wie wir vmbs ewigen lebens willen die
gebott halten/ Matth. xxij. also glauben wir auch die ander artickel alle/
vnd was vns zu glauben inn der gschriftt fiirgeben wiirt.

M. So ist wol zu gedencken/ dz wo der glaub dises Artickels nit/ oder
schwichlich ist/ dz auch die gebott verachtet/ vnd der glaub niit oder
schwach ist.

J. Ja eygentlich/ darzu wie man aull dem handel vnd wandel der men-
schen zun zeiten wol warnemen kan/ dz sye keyn ewigs leben/ oder
schwéchlich glauben/ dz sye es auch also inn andern Articklen halten/
Doch mdgen sie noch ein scheinbarliche weill brauchen/ als ob sie glaub-
ten/ durfften auch etwas wenigs daran wogen/ wie einer sunst auff ein
vergebne vngewisse sach etwas woget/ kompt so kompts. Vnd wolte
Gott/ dz wir auff das ewig nur den zehenden teyl wogeten/ als auff das
zeitlich.

M. Wie das?

J. Wie mancher wogt leib vnd gut/ tag vnd nacht auff wasser vnd land/
mit grosser varhufl vnd arbeyt/ mit iibel fressen/ trincken/ rc. Als im
krieg/ inn gewerben/ gut vnd eer zu liberkommen/ auch sunst inn
schandtlichen siindtlichen wercken/ nur seine bosen gliist zu settigen/ da
keiner den zehenden teyl wogete vimbs ewigen willen. Das alles gewissz-
lich anzeygt/ dz mans antweers nit/ oder schwéchlich glaubet/ ja vil
schwechlicher werd ginnes/ Wiewols zu zeiten vngewissz gnug ist/ wie
wir auch sehen/ dz vnder hunderten kaum einem gelinget/ darnach er mit
grosser gefarlichheyt/ rc. gerungen hat/ Es zyehen vil inn krieg/ die mer
ly3/ wann kronen bringen/ es werben vil nach gut vnd eer/ denen nit al-
len gelinget/ Es hengen vil jren verbottnen gliisten nach/ die bosen lohn
daruon entpfahen/ rc. Summa/ wo das ewig leben warlich geglaubt/ wur-
de man nit so vngestiimklich nach dem zeitlichen trachten.

M. Miist man drumb die zeitlichen hindel/ als nach narung gut vnnd eere
zu stellen vnderwegen lassen?

Jun. Neyn/ man wurde sye aber mit sollicher massz vnd bescheydenheyt
handlen/ vnd darnach streben/ als die alleyn/ vnd so ferr sye alleyn/ das
zeitlich leben/ vnd was demselbigen anhangt betreften/ fiirderten/ vnd jm
dienlich weren.

M. Dieweil aber zeitlich narun zu iiberkommen/ weib vnd kind zu zie-
hen/ leren, regieren/ anderen vor sein/ vnd der gleichen {ibungen/ grosse
miig vnd arbeyt ist/ vand des menschen gedancken gar nahe alleyn fas-
sen/ vnd an sich ziehen/ vorab zu disen zeiten/ wie mag man sye dann/
auff das ewig zu iiberkommen/ verwenden?

J.! Es mag fast wol/ vnd wiirt darzu leicht sein/ aber dem gleiibigen/ vnd
der im glauben mit disen zeitlichen dingen vmbgat vnd sye handlet.

M. Wie wurde das zu gan/ vnd was ist im glauben/ die zeitliche ding
tiberkommen/ handlen/ vnd sich jr gebrauchen?

J. So wir vBB Gottes wort vergwisset seind/ dz wir das selbig/ inn hand-
lungen der zeitlichen ding fiir vns/ oder zum minsten nit wider vns ha-
ben/ Oder wo man das gschriben wort nit hat/ oder das selbig vns zu ho-
ren/ nit mag zu kommen/ vns doch vnser eygen hertz nit widersprichet.
Summa/ Es weyBt Gott dises zeitlichen lebens notdurftt fast wol/ wil
auch nit dz die selbig eben mit vnserm verderben/ als mit verlust des
ewigen lebens miisse erstattet werden. Er hat auch dem menschen seine
gebott/ wie nit der seelen/ also auch nit dem leib zum verderben geben/
sonder jnen beyden zu gutem/ dz wie der Herr im Euangelio vom sab-
bath bezeliget/ dz er vmbs menschen willen seye/ Mar. ij. also haltet es
sich auch mit allen gebotten Gottes/ welche er nit dem leib sein not-
durfft/ sonder seinen mutwilligen verderblichen bosen gliisten zu weren/
gegeben hat/ welches wos vnsere geystliche Prelaten vor der zeit
bedacht/ sye hetten nit die gewissen der menschen mit also vnniitzen sat-
zungen beschweret/ vnd gefangen gefiiret/ Sonder sye hitten vergonnet
den menschen die zeitlichen ding nach seiner notdurfft zu gebrauchen/
vnd aber sye geleret/ dz sye es im glauben/ wie gesagt/ mit danckbarkeyt
vnnd zu seinem lob hetten gebruchet. Das sye also durch dise zeitliche
ding weren gangen vnd gewandlet/ damit sye das ewig nit hetten verlo-
ren/ Amen.

Meyster/ Wolan ich will mich also mit disen antworten/ auff die gefrag-
ten gemeynen Artickel des Christlichen glaubens lassen beniigen/ Gott
woll vns geben/ sye alle vestiglich zu glauben/ vnd sollichen glauben mit

den wercken zubeweisen/ vnd namlich disen letsten Artickel/ dz danach

disem zergenklichen leben/ (welches auch von wegen vil triibsals/ billich
keyn leben solte genennet werden) seye ein ewigs siligs leben/ vnd del3-
selbigen inn gedult zuerwarten/ vnd entlich zu erlangen/ Amen.

Getruckt zu Stra3burg/ bey Jacob Frolich.

Zitate

Wer Christum fiir den wahren Sohn Gottes und den einigen Heiland aller
Menschen bekennt und glaubt, der soll Theil und Gemein an meinem
Tisch und Herberg haben; ich will auch Theil und Gemein mit ihm im
Himmel haben.

Mit wenigen Ausnahmen hat man das Predigen meist den allerunge-
schicktesten und ungelehrtesten Pfaffen iiberlassen; ich meine die gemei-
nen Prediger und Pfarrer in Stddten und auf dem Land, und obschon in
einer Stadt auf einem Stift etwa ein geschickter ist, der gern das Beste
that, so mul} er der Schnur nach reden, er darf das Maul nit zu weit uff
thun, damit er dem Stift nit schade, die Obrigkeit, die Chorherrn unge-
straft laB. Summa es sind gefangen Leut. Sie dulden auch einen nit lang,
wo ers zu viel wollt machen. Sie perpetuiren auch keinen uft die Pfarr,
wo es moglich ist, uff daf er ihr Liedlein mog singen, oder aber weichen.
Sie versehn sich auch allein mit mittelméaBigen Gelehrten, bei denen die
Sorg nit ist, daB} thnen der Schwanz iibers Nest wachs. Es mag leicht
seyn, daf3 er nur kann das Evangelium postilliren und die Leut mit den
Sacramenten versehn, man bedarf sein sonst nirgends zu. Wo er aber ge-
lehrt wire und wir ihn lieBen mit Predigen herflirbrechen, gewonne das
Volk ein Gunst zu ihm und wiird hoher geacht weder wir selbst, die wir
doch sein Herren sind, Darum muf} man vorsehn, sie von einem Jahr zum
andern dingen wie die Sduhirten. O du elende Babylony! - Es ist auch
desgleichen von Dorfpfifflein, die dann der mehrertheil gut einfaltig Ge-
sellen sind. Ha sprichst du sie mogen leicht seyn uffs Dorf, als ob Bauern
nit auch Leut zu der Seeligkeit geschaffen waren. Ja, sprichst du, sie ho-
ren nit gern lang Predigt, ich glaubs wohl, dieweil du ithnen nit ander
Prediger darstellst. Ach Gott! wer will sie gern horen, die sich oft selbst
nit verston. Oh wenn die Stimm des rechten Hirten lautet, wiirden sie
bald zulaufen. Was willt du sagen, ich glaub dall wenig Bauern so grob
uff Erdrich seind, wann sie von jemand das Gottswort horeten ernstlich,
tapferlich, fleiBiglich und von Herzen predigen. sie wiirden bewegt, denn
das Gottswowrt schneidet wie ein Scharsach, trennt voneinander Leib
und Seel. (...) Wo ein armes Dorfpfafflein sich ein wenig libersieht, do
ist der bischofliche Fiscal flugs auf ihm, do ist kein Gnad, aber die Erz-
buben, die die ganz Welt aussauge, muB3 man gnadiger Herr, wiirdiger
Herr nennen.

Es seyen genug Leut, die andre verketzern und schméhen, es sey aber
niemand der die Ketzerei wollet anzeigen, denn man flirchtet der Ablal3

und das Fegfeuer mochten kein Geld mehr tragen, da verketzert man die
Leut; aber Siind und Laster hilft man vertheidigen, damit alles Schel-
menwerk der Geistlichen ungestraft mog bleiben.

Ich habe gemach angefangen, auf daB3 nit die Einfalt erstlich wiird iiber-
laden und hab lange Zeit, doch deutlich von der christlichen Kirche be-
richt, worin sie bestehe eigentlich; woraus sie auch bald durch meine
sanfte Rede vermerkt haben, was Christus und seine Kirche sey; nach
und nach bin ich zu hellerem Verstand der Schrift hineingetreten und die
Epistel zun Romern gepredigt und meines Vermogens aufs forderlichst
ausgelegt.*

Du hast mich von Luther nit viel horen sagen uff der Kanzel, auf3er in ei-
ner Verantwortung meiner Lehr. Ich hab mein Lehr nie mit des Luthers
Geschrift bezeugt, aber seine Schriften hab ich treulich und fleiBlig gele-
sen, als auch noch fiir und fiir; und wo sie befunden wahrhaftig, hab ich
sie gepredigt; nit darum, dal3 es lutherisch Lehr ist, sondern da3 es wahr
ist und Gottes Lehr; und sag noch unverhohlen, ich bin durch Luthers
Schreiben in die Geschrift gefiihrt worden und ein Verstand der Geschrift
iiberkummen, dafiir ich nit wollt aller Welt Gut nehmen, und ob er schon
hunderttausendmal ein Ketzer wir. Ich hab nichts ketzerisch gepredigt;
es sey denn die heilig Schrift ketzerisch, der ich angehangen bin und
noch.

Wohl hin, in Gottes Namen, nehmen sie mir mein Hus, so hoff ich mir
sey ein andres bereit im Himmel nit mit Hinden gemacht; nehmen sie
mir meinen Rebacker, so ist dennoch das ganz Erdrich und was darinnen
ist des Herrn, ja auch meine Richter miissen darzu, eben von demselben
Herrn, als von einem richter ihr Urtheil empfahen, wie grausamlich sie
sich jetzt wider mich stellen. Weiter nehmen sie mir schon Alles was ich
hab und entbl6en mich aller meiner Nahrung, wohlan, Christus thr Herr
und Richter ward auch beraubt und bloB an das Kreuz gehenkt. Ich bin
auch blof3 und nackt uffs erdrich kommen, blof3 wiird ich wieder hinweg
miissen. Darum wenig daran gelegen ist ob schon diese Hinfahrt durch
meiner Widersacher Grimmigkeit gefordert wiirde, ja zu hoffen dal3 es
mit meinem groflen Nutz geschehe, da ich ohn das sterben muf3, wiewohl
meinen Richtern eben also wohl ihr Zeit herzuschleichet, sie werden mir
auch bald nachfahren, wie greulich sie und ihres Gleichen sich jetzund
stellen und jederman unterstehn zu vertreiben. Nun werden sie uns den-
noch us der Herrschaft Christi nit vertreiben, dieweil er doch Gewalt hat
im Himmel und uff Erden. Darum wohin sie uns vertreiben, ist seine ge-
benedeite Hand, die uns haltet und leitet. Amen.

Drum, lieber Antoni, bi} unerschrocken, dann selig bist du, der durch
diese That dem endchrist entbrichest; auf deiner Seiten stat Gott und sein
Wort, Gott geb, wer gegen dir stand. Acht auch nit, dall ménniglich ein
Aufsehn auf dich hat, einer lobt, der ander schilt. Acht auch nit, was Un-
falls dir daraus entsteht, dir mul} es zum Guten dienen; und ob du schon
vertrieben wirst, ja sterben miifitest, mag dirs nit schaden, du thust, was
dich Gott geheillen hat wider seinen Feind den Endechrist, dem spei mit
dieser That frohlich in sein Angesicht. Es werden dir, ob Gott will, bald
mehr christlicher Briider nachfahren, welche bisher noch erschrocken, nit
ein klein Herz empfohen werden.

Abendmahlsgebet

HErr JEsu Christe, du Sohn des lebendigen GOttes, der du aus véterli-
chem Willen, und Mitwiirkung des heiligen Geists, durch deinen Tod die
Welt zum Leben gebracht hast, darzu dein Leib und Blut, zu einer wahr-
lichen Spei und Trank der Seelen gegen hast. Verleihe gnéadiglich uns
allen, so durch einen wahren Glauben, dein Leib und Blut, es sey ja
geistlich allein, oder auch Sacramentlich, in aufgesetztem deinem Brod
und Trank genossen haben, hinfiirter auch in solchem Glauben zu verhar-
ren.

Quellen:

Samtliche Texte sind der Glaubensstimme entnommen. Hier sind zu-
meist auch die Quellangaben zu finden.

Die Biicher der Glaubensstimme werden kostenlos herausgegeben und
diirfen kostenlos weitergegeben werden.

Diese Biicher sind nicht fiir den Verkauf, sondern fiir die kostenlose Wei-
tergabe gedacht. Es kommt jedoch immer wieder zu Fragen, ob und wie
man die Arbeit der Glaubensstimme finanziell unterstiitzen kann. Gliick-
licherweise bin ich in der Situation, dass ich durch meine Arbeit finanzi-
ell unabhingig bin. Daher bitte ich darum, Spenden an die Deutsche
Missionsgesellschaft zu senden. Wenn Thr mir noch einen personlichen
Gefallen tun wollt, schreibt als Verwendungszweck ,,Arbeit Gerald
Haupt* dabei — Gerald ist ein Schulkamerad von mir gewesen und arbei-
tet als Missionar in Spanien.

Spendenkonto: IBAN: DE02 6729 2200 0000 2692 04,
BIC: GENODE61WIE

Alternativ bitte ich darum, die Arbeit der Landeskirchlichen Gemein-
schaft Schlossplatz 9 in Schwetzingen zu unterstiitzen. Die Landes-
kirchliche Gemeinschaft ,,Schlossplatz 9 in Schwetzingen ist eine evan-
gelische Gemeinde und gehort zum Siidwestdeutschen Gemeinschafts-
verband e. V. (SGV) mit Sitz in Neustadt/Weinstral3e. Der SGV ist ein
freies Werk innerhalb der Evangelischen Landeskirche. Ich gehore dieser
Gemeinschaft nicht selber an, und es gibt auch keinen Zusammenhang
zwischen der Gemeinde und der Glaubensstimme, doch weif ich mich
ihr im selben Glauben verbunden.

LANDESKIRCHLICHE GEMEINSCHAFT ,,SCHLOSSPLATZ 9
68723 SCHWETZINGEN

Gemeinschaftspastor: M. Stormer, Mannheimer Str. 76,
68723 Schwetzingen,

IBAN: DE62 5206 0410 0007 0022 89
Evangelische Bank eG, Kassel

Andreas Janssen
Im Kreuzgewann 4
69181 Leimen

Natiirlich suche ich immer noch Leute, die Zeit und Lust haben, mitzuar-
beiten - wer also Interesse hat, melde sich bitte. Meine Email-Adresse
ist: webmaster@glaubensstimme.de. Insbesondere suche ich Leute, die
Texte abschreiben mochten, bestehende Texte korrigieren oder sprach-
lich liberarbeiten mochten oder die Programmierkenntnisse haben und
das Design der Glaubensstimme verschonern konnen.

Endnoten

Anmerkungen
[1]

Im Original steht hier: Mey. - offenbar ein Fehler, da der Jiinger ant-
wortet. AJ

